


[bookmark: OLE_LINK1]Disgrifiad Swydd: Rheolwr Achosion

Swydd: Rheolwr Achosion Drive
Yn adrodd i: Rheolwr Gwasanaeth Drive
Oriau: 37.5 awr yr wythnos
Lleoliad: Llanelli, Ceredigion neu Bowys
Teithio: Bydd gofyn i chi deithio’n helaeth ar draws ardal Heddlu Dyfed Powys gan gynnwys Sir Gâr, Sir Benfro, Ceredigion a Phowys.

Cytundeb:

Pwrpas
Bydd y Rheolwr Achosion yn ymdrechu i weithio ar sail un-i-un gyda throseddwyr sydd wedi’u hadnabod fel unigolion risg uchel, er mwyn sicrhau eu hymrwymiad yn rhagweithiol, dylanwadu ar newid ymddygiadol ac agweddol, a’u cysylltu â gwasanaethau ategol.
Er mwyn gwneud hyn, bydd y Rheolwr Achosion yn cydweithio â chyrff lleol i ddylunio cynllun ymyrraeth unigol cydgysylltiedig a strategol i fynd i’r afael ag anghenion a risgiau a nodwyd, ac i hybu dealltwriaeth o effaith ymddygiad camdriniol.
Trwy gydol yr ymyrraeth, bydd y Rheolwr Achosion yn gweithio’n agos gyda’r gwasanaeth IDVA lleol i adolygu risg, datblygu cynlluniau diogelwch ac i wella canlyniadau i bawb sy’n gysylltiedig.
Bydd y Rheolwr Achosion yn gyfrifol am sicrhau canlyniadau pendant, gan weithio fel arfer am hyd at 12 mis gyda phob Defnyddiwr Gwasanaeth er mwyn cyflawni newid ymddygiad.

Cyfrifoldebau
Gwaith uniongyrchol gyda Defnyddwyr Gwasanaeth
• Cynnal ymateb rhagweithiol i Ddefnyddwyr Gwasanaeth, gan gynnig opsiynau cadarnhaol ar gyfer newid ymddygiad yn barhaus drwy gydol eu cyfnod yn y prosiect Drive.
• Defnyddio cyfuniad o waith cymhellol, adeiladu perthnasau ac ystod eang o sgiliau therapiwtig i ymgysylltu â’r Defnyddwyr Gwasanaeth wrth fynd i’r afael â’u hymddygiad camdriniol.
• Cymell a chefnogi Defnyddwyr Gwasanaeth i fynd i’r afael ag ystod eang o anghenion a all gyfrannu at y risg maent yn ei osod i eraill neu weithredu fel rhwystr iddynt fynd i’r afael â’r risg honno, e.e. tai, camddefnyddio sylweddau ac ati.
• Datblygu strategaethau a fydd yn tarfu ar y risg barhaus a achosir gan Ddefnyddwyr Gwasanaeth.
• Sicrhau bod Defnyddwyr Gwasanaeth yn deall y bydd y gymuned a’r prosiect Drive yn eu dal yn gyfrifol am unrhyw ymddygiad camdriniol parhaus tuag at eraill.
• Sicrhau bod darpariaeth gyson o wasanaethau i’r troseddwyr domestig a nodwyd, gan gynnwys asesiad risg cynhwysfawr, cynllunio cefnogaeth, atgyfeiriadau i asiantaethau eraill ac i’r Maracs.
• Cynnal asesiad o risg, anghenion ac agweddau er mwyn llywio cynlluniau ymyrraeth unigol pob Defnyddiwr Gwasanaeth.
• Parchu a gwerthfawrogi amrywiaeth y gymuned y mae’r gwasanaeth yn gweithredu ynddi, gan ddarparu gwasanaeth sy’n cydnabod anghenion amrywiol Defnyddwyr Gwasanaeth a’u teuluoedd.
• Ystyried lles a diogelwch plant a phobl ifanc ym mhob agwedd ar eich gwaith, gan fynd i’r afael ag anghenion rhianta lle bo’n briodol a gweithredu i ddiogelu plant.

Gwaith Amlasiantaethol
• Datblygu a chynnal gwaith partneriaeth effeithiol gyda sefydliadau statudol, preifat a gwirfoddol i fynd i’r afael â mater cam-drin domestig.
• Gweithio i wreiddio rôl y Rheolwr Achosion o fewn ymateb amlasiantaethol i gam-drin domestig yn yr ardal.
• Gweithio’n agos gyda gweithwyr proffesiynol eraill i sicrhau bod dyletswyddau rheoli risg a diogelu’n cael eu cyflawni’n effeithiol.
• Darparu pwynt cyswllt unigol, rhagweithiol ac arferol ar gyfer ystod o weithwyr proffesiynol sy’n gysylltiedig ag achos y Defnyddiwr Gwasanaeth.
• Cefnogi gweithwyr proffesiynol eraill i ymateb i Ddefnyddwyr Gwasanaeth mewn ffordd sy’n gyson ag amcanion ac ethos y Prosiect Drive.
• Gweithio’n agos gyda’r IDVAau sy’n cefnogi partneriaid, cyn-bartneriaid a phartneriaid newydd, yn ogystal ag aelodau teulu’r Defnyddwyr Gwasanaeth, wrth reoli risg a datblygu cynlluniau ymyrraeth, fel y nodir yn y Llawlyfr Drive.
• Gweithredu eiriolaeth sefydliadol yn effeithiol drwy herio asiantaethau partner mewn modd cymdeithasol gadarnhaol, gan gydnabod arferion da ac ymdrechu i greu newid er budd yr unigolyn, y gwasanaeth a’r sector.
• Cynrychioli’r gwasanaeth mewn cyfarfodydd gweithredol amlasiantaethol, gan adrodd yn ôl ar fentrau a chanlyniadau i’r tîm ac yn cyfrannu at werthuso ansawdd y gweithgareddau a gynigir gan y gwasanaethau hyn.

Rheoli Achosion
• Rheoli llwyth achosion sy’n canolbwyntio ar droseddwyr risg uchel o gam-drin domestig, gan ddarparu gwasanaeth pendant, tymor canolig i hir, wedi’i seilio ar asesiad trylwyr a chynllunio cefnogaeth unigol sy’n mabwysiadu egwyddorion y cysyniad ‘Cefnogi a/neu Darfu’.
• Cydymffurfio â pholisïau diogelu a rhannu gwybodaeth, gan sicrhau bod Defnyddwyr Gwasanaeth a chydweithwyr yn deall ac yn gweithredu o fewn y fframweithiau diogelu perthnasol.
• Cyfrannu at adolygiadau gwasanaeth rheolaidd sy’n cynnwys monitro data, gwerthusiadau, polisïau derbyn ac allbwn, ac adolygiadau arfer a llwyth gwaith ar gyfer y gwasanaeth cyfan.
• Mynychu cyfarfodydd rheoli achosion misol gyda’r Rheolwr Gwasanaeth.
• Mynychu goruchwyliaeth glinigol.


Cofnodi ac Weinyddiaeth
• Sicrhau bod ffeiliau achosion a chofnodion yn gywir ac yn gyflawn, ac yn cael eu cadw’n unol â deddfwriaeth a phrotocolau diogelu data a rhannu gwybodaeth.
• Rhoi’r holl wybodaeth ofynnol i mewn i system electronig rheoli achosion prosiect Drive, er mwyn gallu olrhain newidiadau Defnyddwyr Gwasanaeth, cydweithio amlasiantaethol a rheoli risg.

Cyffredinol
• Parhau i fod yn gyfredol ac yn cydymffurfio â’r holl ddeddfwriaeth berthnasol sy’n gysylltiedig â’ch gwaith, gan gynnwys gweithdrefnau sefydliadol, polisïau a chodau ymddygiad proffesiynol a chanllawiau ymarfer, er mwyn cynnal safonau gorau posibl.
• Cynrychioli’r gwasanaeth mewn digwyddiadau lleol; darparu hyfforddiant a chyflwyniadau yn ôl yr angen.
• Cyfrannu at y broses ddysgu drwy’r gwasanaeth er mwyn gwella’r ddarpariaeth i droseddwyr cam-drin domestig, gan sicrhau bod profiadau Defnyddwyr Gwasanaeth ac asiantaethau eraill yn llywio’r broses hon.
• Bod yn hyderus wrth ddangos ymarfer myfyriol ym mhob agwedd ar y gwaith.
• Ymrwymo i adolygu arfer unigol ac arfer tîm a chymryd rhan mewn hyfforddiant rheolaidd.
• Gweithredu gyda chywirdeb a pharch wrth ryngweithio â Defnyddwyr Gwasanaeth, gweithwyr, asiantaethau ac unigolion.
• Bod yn gymwys wrth wneud penderfyniadau amddiffynnol, cofnodi a bod yn atebol am eich camau.
• Dangos mentergarwch wrth fynd i’r afael ag unrhyw faterion o fewn y gwasanaeth ac mewn perthynas ag asiantaethau eraill.
• Gweithredu fel hyrwyddwr ar gyfer y rhaglen yn eich ardal.
• Meddu ar drwydded yrru lawn, mynediad at gar, a’r gallu i deithio ar draws yr ardal pan fo angen.
• Bod ar gael i weithio gyda’r nos ac ar benwythnosau pan fo angen.

Manyleb y Person

Profiad: Hanfodol
• Gwaith uniongyrchol gyda Defnyddwyr Gwasanaeth bregus.
• Gweithio mewn lleoliad amddiffyn/cydweithredol amlasiantaethol, e.e. diogelu plant, oedolion bregus, Marac, Mappa.
• Rheoli materion a gweithdrefnau diogelu.
• Ysgrifennu a chyflwyno gwybodaeth yn ffurfiol ac yn anffurfiol i amrywiaeth o gynulleidfaoedd.
• Gweithio o fewn fframweithiau deddfwriaethol a defnyddio’r wybodaeth honno i ddatblygu, dylanwadu ac annog cydweithio rhwng partneriaid.
• Gweithio o fewn sefyllfaoedd rheoli gwrthdaro.
• Tystiolaeth o gynnal adroddiadau dibynadwy ac amserol a chwrdd â therfynau amser.

Profiad: Dymunol
• Gweithio gyda dioddefwyr a/neu droseddwyr cam-drin domestig.
• Gweithio gyda Defnyddwyr Gwasanaeth ag anghenion cymhleth a/neu ymddygiad heriol.
• Gweithio gyda Defnyddwyr Gwasanaeth ag anawsterau iechyd meddwl wedi’u diagnosio.
• Gweithio gyda Defnyddwyr Gwasanaeth sy’n camddefnyddio sylweddau.
• Gweithio gyda phobl ifanc 16–25 oed.
• Defnyddio modelu pro-gymdeithasol a chyfweld cymhellol yn ymarferol.

Gwybodaeth a Dealltwriaeth:
• Dealltwriaeth ragorol o gam-drin domestig, gan gynnwys yr effaith ar ddioddefwyr a’u plant, a’r atebion cyfreithiol ac ymarferol sydd ar gael.
• Gwybodaeth dda am ffyrdd effeithiol o weithio ac ymgysylltu â throseddwyr cam-drin domestig.
• Dealltwriaeth drylwyr o waith IDVA gan gynnwys asesiad risg, rheoli risg a chynllunio diogelwch cynhwysfawr.
• Gwybodaeth ddamcaniaethol a gweithdrefnol o wasanaethau eraill a phartneriaethau amlasiantaethol sy’n rhan o’r ymateb i gam-drin domestig, gan gynnwys Marac.
• Dealltwriaeth o drefniadau diogelu’r cyhoedd, heddlu, diogelu plant, iechyd a gofal cymdeithasol, cymorth tai, a gweithio mewn partneriaeth amlasiantaethol.

Sgiliau:
• Sgiliau TG cymwys, gan gynnwys defnyddio Microsoft Office.
• Sgiliau cyfathrebu rhagorol (ysgrifenedig ac ar lafar).
• Meddu ar radd berthnasol, cymhwyster galwedigaethol neu brofiad cyfatebol.
• Rheoli perthnasoedd yn dda o fewn cyd-destun amlasiantaethol, gan gynnwys sensitifrwydd, ymatebolrwydd a gweithio mewn partneriaeth effeithiol.
• Sgiliau cynghori, negodi ac argyhoeddi rhagorol i gefnogi ac arwain Defnyddwyr Gwasanaeth.
• Gallu arwain a hwyluso trafodaethau er mwyn cyflawni canlyniadau cadarnhaol.
• Sgiliau rhyngbersonol rhagorol a’r gallu i ddangos empathi.
• Sgiliau rheoli argyfwng rhagorol a’r gallu i ymdopi ag amgylchiadau straen a chymhleth gan gynnwys gwrthdaro, her a thrawma.





Priodoleddau:
• Y gallu i weithio’n gydweithredol fel rhan o dîm, tra hefyd â’r fenter a’r hyder i weithio’n annibynnol pan fo angen.
• Bod yn hyblyg ac ar gael i weithio ym mhob math o amgylcheddau yn y sector statudol a’r sector gwirfoddol.
• Cred yn y posibilrwydd o newid ymddygiad troseddwyr.
• Bod yn rhagweithiol ac yn hunangymhellol.
• Meddu ar sgiliau myfyrio ac ymwybyddiaeth o’ch ymarfer eich hun.

